
Na osnovu članova 40 i 54 Poslovnika o radu Skupštine Brčko distrikta BiH („Službeni glasnik Brčko distrikta BiH“, brojevi: 54/18 – prečišćeni tekst, 17/20 i 24/20), a u skladu s članom 33 Zakona o izvršenju budžeta Brčko distrikta Bosne i Hercegovine za 2026. godinu („Službeni glasnik Brčko distrikta BiH“, broj 1/26), Komisija za upravu i finansije Skupštine Brčko distrikta BiH na 25. sjednici održanoj 20.2.2026. godine, donosi: 


[bookmark: bookmark0]ODLUKU
o načinu raspodjele sredstava tekućih donacija Skupštine Brčko distrikta BiH


Član 1
(Predmet)
Ovom odlukom utvrđuju se namjena, svrha, nadležnost za dodjelu, program utroška, kriteriji za dodjelu, način raspodjele, iznosi donacija, izvještavanje, neprihvatljivi troškovi, nadležnost za kontrolu izvještaja, evidencija, obrasci i realizacija tekućih donacija Skupštine Brčko distrikta BiH predviđenih u Budžetu Brčko distrikta BiH za 2026. godinu. 

Član 2
(Namjena i svrha)
[bookmark: _Hlk190857434]Sredstva tekućih donacija iz člana 1 ove odluke namijenjena su za:
a) [bookmark: _Hlk190934463]jednokratne pomoći fizičkim licima u svrhu ublažavanja stanja socijalne potrebe, liječenja kao i podsticaja i afirmacije obrazovnog, kulturnog, sportskog, naučnog i drugog stvaralaštva;
b) jednokratne pomoći udruženjima i fondacijama za realizaciju planiranih aktivnosti koje su od javnog interesa i
c) [bookmark: _Hlk190934612]jednokratne pomoći udruženjima i fondacijama za sponzorstva, odnosno pokroviteljstva manifestacija i drugih događaja u svrhu stvaranja tradicije i afirmacije kulture, sporta, nauke, zdravstva, turizma, humanitarnog rada i drugih oblasti u kojima udruženja i fondacije djeluju a koje su od značaja za Brčko distrikt BiH.

Član 3
(Nadležnost za dodjelu sredstava)
Predsjednik Skupštine Brčko distrikta BiH (u daljnjem tekstu: predsjednik) odlukom dodjeljuje tekuće donacije na osnovu programa utroška sredstava iz člana 4 ove odluke i zapisnika o ispunjenosti uslova iz člana 7 ove odluke.


Član 4
(Program utroška sredstava)

(1) Raspodjela sredstava donacija utvrđuje se programom koji na prijedlog predsjednika donosi skupštinska Komisija za upravu i finansije.

(2) Obavezni elementi programa utroška sredstava su:
a) naziv programa; 
b) pravni osnov dodjele sredstava; 
c) način dodjele sredstava; 
d) svrha programa utroška; 
e) kriteriji za raspodjelu sredstava; 
f) visina sredstava; 
g) namjena sredstava; 
h) izvori sredstava; 
i) naziv korisnika sredstava; 
j) rok u kojem sredstva moraju biti utrošena; 
k) način i kontrola utroška sredstava; 
l) način i rok izvještavanja o utrošku primljenih sredstava, 
m) postupanje s dodijeljenim sredstvima koja nisu utrošena u propisanim rokovima.
(3) Sredstva donacija ne mogu se dodjeljivati prije usvajanja programa utroška sredstava.
(4) [bookmark: _Hlk190934787]Realizaciji programa utroška sredstava prethodi objava obavještenja putem koga će se javnost informisati o usvojenom Programu utroška sredstava tekućih donacija Skupštine Brčko distrikta BiH za 2026. godinu.
(5) Obavještenje iz stava 4 ovog člana će objaviti predsjednik na zvaničnoj internet-stranici Skupštine Brčko distrikta BiH.
(6) Predsjednik je dužan podnijeti Komisiji za upravu i finansije izvještaj o realizaciji programa utroška sredstava najkasnije 30 dana od roka iz stava 2 tačke l) ovog člana.


Član 5
(Kriteriji za dodjelu donacija fizičkim licima)

(1) Donacija se može dodijeliti fizičkim licima:
a) koja se nalaze u stanju socijalne potrebe za nabavku osnovnih životnih namirnica i potrepština, ogreva te druge namjene koje se odnose na zadovoljavanje osnovnih životnih potreba,
b) za potrebe liječenja, 
c) učenicima i studentima za realizaciju nastavnih i vannastavnih aktivnosti,
d) koja svojim radom djeluju u oblastima kulturnog, sportskog, naučnog ili drugog stvaralaštva.

(2) Socijalnom potrebom, u smislu ove odluke, smatra se trajno ili privremeno stanje u kojem se nalazi određeno lice ili porodica, prouzrokovano elementarnom nesrećom, opštom ekonomskom krizom, psihofizičkim stanjem pojedinca ili drugim razlozima koji se ne mogu otkloniti ili ublažiti bez pomoći zajednice.

(3) [bookmark: _Hlk95472687]Fizička lica iz stava 1 ovog člana dužna su uz zahtjev, podnesen na propisanom obrascu br. 1 (ANEKS I), priložiti dokaze o ispunjenosti kriterija za dodjelu donacije, i to: dokaz o socijalnom statusu, medicinsku dokumentaciju, potvrdu/uvjerenje obrazovne institucije o statusu učenika ili studenta, dokaz o djelovanju u oblastima kulturnog, sportskog, naučnog ili drugog stvaralaštva i druge dokaze koje Komisija ocijeni potrebnim za utvrđivanje ispunjenosti uslova, zavisno od namjene podnošenja zahtjeva te dokaz o posjedovanju tekućeg računa. 


Član 6
(Kriteriji za dodjelu donacija udruženjima i fondacijama)

(1) [bookmark: _Hlk95480802]Donacija se može dodijeliti udruženjima i fondacijama: 

a) za realizaciju planiranih aktivnosti u oblasti kulture, sporta, nauke, zdravstva, turizma, humanitarnog rada i drugih oblasti u kojima udruženja i fondacije djeluju;
b) [bookmark: _Hlk190857768]za sponzorstva, odnosno pokroviteljstva kulturnih, sportskih, zdravstvenih, turističkih, humanitarnih i drugih manifestacija i događaja međuopštinskog, regionalnog, državnog ili međunarodnog karaktera, koji se održavaju na području Brčko distrikta BiH ili izvan njega a koji doprinose afirmaciji i ugledu Brčko distrikta BiH.

[bookmark: _Hlk190857610](2) Podnosilac zahtjeva je dužan da uz zahtjev za dodjelu donacije, podnesen na propisanom obrascu br. 2 (ANEKS II), priloži sljedeću dokumentaciju: 
a) Aktuelni izvod iz sudskog registra koji nije stariji od 30 dana; 
b) Plan i program rada za 2026. godinu;
c) Karton deponovanih potpisa od banke kod koje podnosilac zahtjeva ima otvoren račun;
d) Izjavu, potpisanu od strane ovlaštenog lica i ovjerenu od nadležnog organa, i to:
-za realizaciju planiranih aktivnosti na propisanom obrascu broj 3 (Aneks III),
-za sponzorstva, odnosno pokroviteljstva na propisanom obrascu broj 4 (Aneks IV).

(3) Donacija se ne može dodijeliti udruženju i fondaciji koji nisu u propisanom roku dostavili izvještaj o utrošku sredstava koja su im dodijeljena od Skupštine Brčko distrikta BiH u prethodnoj i tekućoj godini i/ili koji dodijeljena sredstva nisu utrošili u skladu s namjenom za koju im je donacija dodijeljena.

(4) Donacija se ne može dodijeliti udruženju i fondaciji za realizaciju planirane aktivnosti ukoliko su podnijeli zahtjev ili dobili sredstva od bilo kojeg budžetskog korisnika u Brčko distriktu BiH za iste namjene.

Član 7   
(Način raspodjele sredstava)   
                                                                                                                                                  
(1) Predsjednik imenuje Komisiju za razmatranje zahtjeva za dodjelu tekućih donacija Skupštine Brčko distrikta BiH i kontrolu izvještaja (u daljem tekstu Komisija).
(2) Komisija razmatra podnesene zahtjeve i utvrđuje da li su ispunjeni uslovi za dodjelu donacije propisani ovom odlukom, o čemu  sačinjava zapisnik.
(3) Komisija prikuplja i obrađuje lične podatke podnosioca zahtjeva u skladu sa propisima kojima se uređuje zaštita ličnih podataka.
(4) Komisija, zajedno sa zahtjevom, dostavlja predsjedniku zapisnik iz stava 2 ovog člana, koji pismeno potvrđuje izbor korisnika donacije i odobrava iznos sredstava donacije na zahtjevu, na za to predviđenom mjestu, te ga dostavlja Sektoru za administrativno-finansijske poslove radi izrade odluke i realizacije sredstava donacije.
(5) Komisija iz stava 1 ovog člana vodi računa o raspoloživosti sredstava donacija.
(6) Komisija iz stava 1 ovog člana radi izvan radnog vremena.


Član 8
(Iznosi donacija)
(1) Donacija fizičkim licima ne može biti veća od 500,00 KM.
(2) Donacija  udruženjima i fondacijama za realizaciju planiranih aktivnosti ne može biti veća od 5.000,00 KM.
(3) Donacija  udruženjima i fondacijama u svrhu sponzorstva, odnosno pokroviteljstva ne može biti veća od 7.000,00 KM.
(4) Maksimalan ukupan iznos donacije koji se može dodijeliti istom korisniku u toku  jedne fiskalne godine, za namjene utvrđene u stavu 2 i stavu 3 ovog člana, ne može biti veći od iznosa utvrđenog u stavu 3 ovog člana.

Član 9
(Izvještavanje)

(1) Krajnji rok do kojeg udruženje ili fondacija mora utrošiti dobijena sredstva je 30 dana od dana realizacije aktivnosti ili održavanja manifestacije ili događaja za koje su dobili sredstva.

(2) Udruženja i fondacije kojima su dodijeljena sredstva donacija dužna su da predsjedniku dostave izvještaj o namjenskom utrošku sredstava u roku od 30 dana od dana završetka aktivnosti ili održavanja manifestacije ili događaja za koje su dobili sredstva, pri čemu se kao dan završetka smatra datum naveden u zahtjevu za dodjelu donacije. 
(3) Izvještaj o utrošku sredstava sastoji se od tekstualnog i finansijskog dijela.

(4) [bookmark: _Hlk95483632]Tekstualni dio izvještaja o utrošku sredstava podnosi se na propisanom obrascu broj 5, koji je u prilogu ove odluke (ANEKS 5).

(5) Finansijski dio izvještaja o utrošku sredstava sastoji se od kopija originalnih avansnih faktura, faktura sa pripadajućim fiskalnim računima i otpremnica sa potpisima primalaca robe ili usluga, ugovora i drugih propisanih knjigovodstvenih isprava na osnovu kojih su plaćanja vršena, kao i kopija virmana i izvoda iz banke na kojima su vidljive promjene stanja po osnovu priloženih avansnih faktura i faktura sa pripadajućim fiskalnim računima, ugovora i drugih propisanih knjigovodstvenih isprava, kopija izvoda iz banke na kojima su vidljive promjene podizanja novca za popunjavanje blagajne ukoliko su plaćanja vršena gotovinski i blagajničkih isplata, te drugih propisanih knjigovodstvenih isprava kao dokaza da su plaćanja izvršena.

(6) Finansijska dokumentacija iz stava 5 ovog člana mora biti potpuna, istinita, računski tačna i uredna tako da omogućava potpun uvid u sadržaj, odnosno vjerodostojnost dokumentacije i neće biti prihvatljiva ukoliko ne pruža dovoljne, odgovarajuće i kompletne dokaze o poslovnim događajima i izvršenim finansijskim transakcijama kojima se dokazuje namjena utrošenih sredstava donacije.


(7) Udruženje i fondacija je dužno da čuva originalnu finansijsku dokumentaciju, te da je u slučaju potrebe, učini dostupnom za razmatranje i kontrolu od strane Komisije iz člana 7 ove odluke, bilo kog drugog lica koje ovlasti predsjednik ili bilo kog drugog zakonom ovlaštenog organa.

(8) Ukoliko udruženje ili fondacija ne utroši dio sredstva ili sredstva utroši nenamjenski, predsjednik će zatražiti povrat neutrošenih ili nenamjenski utrošenih sredstava na Jedinstveni račun Trezora Brčko distrikta Bosne i Hercegovine.

(9) Ukoliko udruženje ili fondacija ne izvrši povrat sredstava u roku od 30 dana od dana prijema pismenog zahtjeva ili u slučaju prijema potvrde poštanskog operatera o nemogućnosti uručenja zahtjeva iz stava 8 ovog člana predsjednik pokreće postupak pred nadležnim sudom, protiv udruženja ili fondacije koji nisu postupili u skladu sa stavom 8 ovog člana.

(10) Ukoliko udruženje ili fondacija ne dostave Izvještaj o utrošku sredstava u roku iz stava 2 ovog člana predsjednik, u roku od 30 dana od dana isteka roka iz stava 2 ovog člana, pokreće postupak pred nadležnim sudom protiv udruženja ili fondacije koji nisu dostavili izvještaj.

(11) Udruženja i fondacije koji su korisnici donacije mogu, uz pismeno obrazloženje i postojanje opravdanog razloga, odstupiti od  planirane specifikacije utroška sredstava i to do  maksimalno 15% po pojedinim stavkama, s tim da ukupno dobijeni iznos donacije mora biti utrošen za odobrenu namjenu.

Član 10
(Neprihvatljivi troškovi)
(1) Neprihvatljivi troškovi su izdaci za električnu energiju, telefonske usluge, usluge snabdijevanja vodom, kanalizacione usluge, usluge odvoza smeća, računovodstvene usluge, bankarske provizije, kapitalni izdaci i troškovi zakupa poslovnog prostora za redovan rad udruženja ili fondacije.

(2) Rad predsjednika i članova udruženja ili fondacije na realizaciji aktivnosti, manifestacije ili drugog događaja za koji su im dodijeljena sredstva donacije, ne smatra se prihvatljivim  troškom i ne može se finansirati iz sredstava donacije.


Član 11
(Nadležnost za kontrolu izvještaja o utrošku sredstava)

1. Kontrola izvještaja o utrošku sredstava donacija je u nadležnosti Komisije iz člana 7 ove odluke.
1. Komisija iz stava 1 ovog člana će vršiti kontrolu izvještaja o utrošku sredstava donacija dodijeljenih prethodne i tekuće godine.
1. [bookmark: _Hlk191128441]Komisija vrši provjeru da li je za sredstva dobijena u prethodnoj ili tekućoj godini podnesen izvještaj o utrošku sredstava u propisanom roku i  da li su sredstva utrošena u skladu s traženom namjenom.
1. Komisija je dužna u roku od 20 dana od dana prijema izvještaja o utrošku sredstava dodijeljenih prethodne ili tekuće godine izvršiti kontrolu, tokom koje može tražiti dopunu izvještaja koji nisu potpuni. Nakon izvršene kontrole Komisija će sačiniti zapisnik u kome će navesti da li je izvještaj dostavljen u propisanom roku i da li su sredstva utrošena namjenski.
1. Komisija će vršiti kontrolu izvještaja o utrošku sredstava na osnovu dostavljene dokumentacije, a po potrebi, u svrhu odlučivanja o opravdanosti utrošenih sredstava može tražiti dodatnu dokumentaciju, te vršiti kontrolu na terenu. 
1. Zapisnik iz stava 4 ovog člana Komisija će dostaviti predsjedniku Skupštine i Sektoru za administrativno-finansijske poslove koji će u roku od 8 dana od dana prijema zapisnika postupiti u skladu s članom 9 stavom 8.




Član 12
(Evidencije)

(1) Sektor za administrativno-finansijske poslove Stručne službe Skupštine vodi evidencije korisnika donacija koju predsjednik dodjeljuje fizičkim licima, udruženjima i fondacijama.
(2) Evidenciju iz stava 1 ovog člana čini evidencija o dodijeljenim donacijama fizičkim licima i evidencija o dodijeljenim donacijama udruženjima i fondacijama.
(3) Evidencija iz stava 1 ovog člana sastoji se od najmanje sljedećih podataka:
a) ime i prezime/naziv korisnika koji je u tekućoj godini bio korisnik donacije;
b) broj i datum odluke kojom su sredstva dodijeljena;
c) iznos donacije;
d) namjena korištenja donacije;
e) podatak o izvještaju o utrošku sredstava donacije.
(4) Podaci o dodijeljenim sredstvima udruženjima i fondacijama se objavljuju na internet stranici Skupštine Brčko distrikta BiH u rubrici “Registar donacija”.
(5) Registar donacija iz stava 4 ovog člana sadrži:
a) Naziv udruženja i fondacije;
b) Iznos donacije;
c) Namjena korištenja donacije;
d) Podatak o izvještaju o utrošku sredstava donacije;
e) Godinu u kojoj su sredstva dodijeljena.

Član 13
(Obrasci)

	Obrasci iz člana 5 stava 3, člana 6 stava 2 i člana 9 stava 4 ove odluke su sastavni dio ove odluke i čine ga:
a) ANEKS I – Obrazac broj 1 – Zahtjev za dodjelu donacije fizičkim licima;
b) ANEKS II – Obrazac broj 2 – Zahtjev  za dodjelu  donacije udruženjima i fondacijama;
c) ANEKS III- Obrazac broj 3 – Izjava podnosioca zahtjeva za dodjelu donacije po osnovu kriterija iz člana 6 stava 1 tačke a);
d) ANEKS IV- Obrazac broj 4 – – Izjava podnosioca zahtjeva za dodjelu donacije po osnovu kriterija iz člana 6 stava 1 tačke b);
e) ANEKS V – Obrazac broj 5 - Tekstualni dio izvještaja o utrošku sredstava.

Član 14
(Realizacija odluka)

(1) Za realizaciju odluka predsjednika Skupštine zadužuju se Stručna služba Skupštine i Direkcija za finansije. 

(2) U postupku realizacije odluka prikupljanje i obrada podataka vršit će se u skladu sa propisima o zaštiti ličnih podataka.

(3) Stručna služba Skupštine, Sektor za administrativno-finansijske poslove će voditi evidenciju o utrošku i raspoloživosti sredstava donacija, o čemu će izvještavati predsjednika Skupštine.



Član 15
(Prelazne odredbe)

Stupanjem na snagu ove odluke prestaje da važi Odluka o načinu raspodjele sredstava tekućih donacija Skupštine Brčko distrikta BiH, broj: 01.8-13-527/25 od  8. 4. 2025. godine i Odluka o izmjenama i dopunama Odluke o načinu raspodjele sredstava tekućih donacija Skupštine Brčko distrikta BiH, broj: 01.8-13-527-1/25 od 15. 10. 2025. godine.

Član 16
(Stupanje na snagu)

Ova odluka stupa na snagu danom donošenja i objavit će se u Službenom glasniku Brčko distrikta BiH.


                                                                                           P R E D S J E D A V A J U Ć I 
KOMISIJE ZA UPRAVU I FINANSIJE
                                                                                            
                                                                                                        Željko Antić










































Aneks I - Obrazac broj 1


Zahtjev za dodjelu donacije fizičkim licima

	Kome se podnosi zahtjev
	Predsjedniku Skupštine Brčko distrikta BiH


	Ime i prezime podnosioca zahtjeva
	



	Adresa

	

	Kontakt telefon/Adresa elektronske e-pošte

	

	Opis namjene sredstava za koju se podnosi zahtjev za donaciju:

	

	

	

	

	

	

	

	

	

	

	Ukupan iznos potrebnih sredstava
	




Datum: ________________				           Potpis podnosioca zahtjeva
		                                     
					                                  _______________________ 







	POPUNJAVA PREDSJEDNIK SKUPŠTINE BRČKO DISTRIKTA BiH

	Iznos odobrenih novčanih sredstava 
	____________________________(KM)

	Potpis i pečat
	







Aneks II - Obrazac 2


 Zahtjev za dodjelu donacija udruženjima i fondacijama



	[bookmark: _Hlk73822500]Kome se podnosi zahtjev
	Predsjedniku Skupštine Brčko distrikta BiH


	Naziv udruženja/fondacije


	

	Podnosilac zahtjeva /Ovlašteno lice
	



	Adresa sjedišta udruženja/fondacije

	

	Kontakt telefon

	

	e-mail adresa
	


	Ukupan broj članova udruženja/fondacije
	

	Naziv aktivnosti, manifestacije ili događaja za koju se podnosi zahtjev za dodjelu sredstava
	

	Podaci o aktivnosti, manifestaciji ili događaju 
(Detaljan i precizan opis ili u formi priloga uz zahtjev)

	














	Datum početka aktivnosti, manifestacije ili događaja

	

	Datum završetka aktivnosti, manifestacije ili događaja

	

	Ukupan iznos potrebnih sredstava

	



	Specifikacija troškova 






	Naziv troška

	Iznos sredstava koji će se utrošiti

	A) 
	
	

	B) 
	
	

	C) 
	
	

	D) 
	
	

	E) 
	
	

	F) 
	
	

	Spisak priložene dokumentacije kojom se dokazuje ispunjenost kriterija definisanih odlukom

	

	G) 
	

	H) 
	

	I) 
	








Datum: ________________				           Potpis podnosioca zahtjeva
		                                     
					                                  _______________________ 












	POPUNJAVA PREDSJEDNIK SKUPŠTINE BRČKO DISTRIKTA BiH

	Iznos odobrenih novčanih sredstava 
	____________________________(KM)

	Potpis i pečat
	









							
Aneks III – Obrazac 3

Izjava



Ja, nižepotpisani ______________________________ (Ime i prezime), s ličnom kartom broj: ____________  izdatom od _____________________________, u svojstvu predstavnika udruženja/fondacije ________________________________________ (Navesti položaj, naziv udruženja/fondacije), ID broj: _______________________, čije sjedište se nalazi u ____________________ (Grad/Opština), na adresi ______________________________ (Ulica i broj), kao podnosilac zahtjeva za dodjelu donacije koju dodjeljuje predsjednik Skupštine Brčko distrikta BiH u postupku raspodjele sredstava predviđenih za donacije u Budžetu Brčko distrikta BiH za 2026. godinu, pod punom materijalnom i krivičnom odgovornošću: 




I Z J A V LJ U J E M


Udruženje/Fondacija ____________________________, koju predstavljam, za istu namjenu za koju podnosi zahtjev predsjedniku Skupštine nije dobilo donaciju iz tekućeg budžeta Brčko distrikta BiH, niti je podnijelo zahtjev za dodjelu iste ni od jednog budžetskog korisnika.

Obavezujem se da ću sredstva donacije, koja dobijem na osnovu ovog zahtjeva, utrošiti u skladu s namjenama navedenim u ovom zahtjevu, te da ću u propisanom roku dostaviti izvještaj o namjenskom utrošku sredstava, a u suprotnom izvršiti povrat sredstava donacije na Jedinstveni račun Trezora Brčko distrikta BiH, u skladu sa instrukcijom koju mi dostavi Skupština Brčko distrikta BiH.


Izjavu dao: 
________________________     M. P.


Mjesto i datum davanja izjave: 
_________________________ 

Potpis i pečat nadležnog organa: 
__________________________ 		










NAPOMENA O ZAŠTITI LIČNIH PODATAKA
U skladu sa važećim propisima o zaštiti ličnih podataka podaci navedeni u ovom obrascu prikupljaju se i obrađuju isključivo u svrhu ostvarivanja prava i obaveza propisanih Odlukom o načinu raspodjele sredstava tekućih donacija Skupštine  Brčko distrikta BiH, te se ne mogu koristiti u  druge svrhe.



Aneks IV – Obrazac 4

Izjava 



Ja, nižepotpisani ______________________________ (Ime i prezime), s ličnom kartom broj: ____________  izdatom od _____________________________, u svojstvu predstavnika udruženja/fondacije ________________________________________ (Navesti položaj, naziv udruženja/fondacije), ID broj: _______________________, čije sjedište se nalazi u ____________________ (Grad/Opština), na adresi ______________________________ (Ulica i broj), kao podnosilac zahtjeva za dodjelu donacije koju dodjeljuje predsjednik Skupštine Brčko distrikta BiH u postupku raspodjele sredstava predviđenih za donacije u Budžetu Brčko distrikta BiH za 2026. godinu, pod punom materijalnom i krivičnom odgovornošću: 


I Z J A V LJ U J E M




Udruženje/fondacija__________________________, koju predstavljam, će u propisanom roku dostaviti izvještaj o utrošku sredstava donacije na način propisan članom 9. Odluke o  načinu raspodjele sredstava tekućih donacija Skupštine  Brčko distrikta BiH, te da će sredstva donacija koja dobije na osnovu ovog zahtjeva utrošiti u skladu s namjenama navedenim u ovom zahtjevu, a u suprotnom će izvršiti povrat sredstava donacije na Jedinstveni račun Trezora Brčko distrikta BiH, u skladu s instrukcijom koju mi dostavi Skupština Brčko distrikta BiH.


Izjavu dao: 
________________________ 

Mjesto i datum davanja izjave: 
_________________________ 

Potpis i pečat nadležnog organa: 
_________________________ 		


M. P.






NAPOMENA O ZAŠTITI LIČNIH PODATAKA
U skladu sa važećim propisima o zaštiti ličnih podataka podaci navedeni u ovom obrascu prikupljaju se i obrađuju isključivo u svrhu ostvarivanja prava i obaveza propisanih Odlukom o načinu raspodjele sredstava tekućih donacija Skupštine  Brčko distrikta BiH, te se ne mogu koristiti u  druge svrhe.




Aneks V – Obrazac 5

Tekstualni dio izvještaja o utrošku sredstava donacija


	Kome se podnosi izvještaj
	Predsjedniku Skupštine Brčko distrikta BiH

	Naziv udruženja/fondacije
	


	Podnosilac izvještaja/Ovlašteno lice
	



	Adresa

	

	Kontakt telefon

	

	e-mail adresa

	

	Ukupan iznos dodijeljenih sredstava
	


	Ukupan iznos utrošenih sredstava
	


	Specifikacija troškova 













	Naziv troška

	Iznos utrošenih sredstava

	A) 
	
	

	B) 
	
	

	C) 
	
	

	D) 
	
	

	E) 
	
	

	F) 
	
	

	Obrazloženje razloga za odstupanje od planirane specifikacije utroška sredstava i druga obrazloženja
	

	Spisak priložene dokumentacije 
	

	
	

	
	

	
	




Datum: ________________				                   Potpis ovlaštenog lica
		                                     
					        M. P.                       _______________________ 

